
va de boenn-a, fa ûn passetto;

se fatiga andâ pe Sann-a

con sta brûtta Tramontann-a.

Se de puppa ve a trovae,

cai figgiêu sei rovinae.

A ve spuncia cö vigore

de 'na macchina a vapore:

ve fa fâ 'na maratonn-a

con i pinci e a no mincionn-a,

né a ve lascia, né a s'arrende

fin che in taera a no ve stende.



Dio v'avvarde quando o ciêuve!

no gh'é ninte chi ve crêuve.

Se arvì ö paegua a l'incappella,

a ve o sguara, a ve o streppella,

a ve lascia in man ö bacco,

e restâe ûn macacco.

No gh'é ninte che ghe a posse

a ve bagna finn-a a-e osse,

scicché quando tornae a câ

parei gente cheita in mâ.

Che bellessa andâ pe Sann-a

quando o sciûscia a Tramontann-a!

